
SIDANG JEMAAH YANG DIRAHMATI ALLAH,

Bertakwalah kepada Allah SWT dengan bersungguh-sungguh melaksanakan segala
perintah-Nya dan menjauhi segala larangan-Nya. Mudah-mudahan kehidupan kita
sentiasa diberkati Allah SWT. Khatib ingin mengingatkan sidang jemaah sekalian agar
menumpukan sepenuh perhatian kepada khutbah yang akan disampaikan dan tidak
melakukan perkara yang lagha (sia-sia) seperti berbual-bual atau bermain telefon
berdalilkan hadis dalam Sunan Abi Daud, daripada Ali RA, bahawa beliau mendengar
Nabi SAW bersabda:

Maksudnya: “Dan barangsiapa yang lagha maka dia tidak mendapat bahagiannya

daripada Jumaatnya itu”. (Hadis riwayat Abu Daud)

Pada hari ini, khatib akan menyampaikan khutbah yang bertajuk: “Tunaikan

Tanggungjawab”.

SIDANG JEMAAH YANG DIRAHMATI ALLAH,

Kerancakan Pilihan Raya Umum Ke-15 bakal tiba ke kemuncaknya apabila pada hari
esok iaitu 19 November 2022, para pengundi akan melaksanakan tanggungjawabnya
menentukan pemimpin negara. Setelah beberapa minggu khutbah menekankan tentang
kriteria dan tanggungjawab pemimpin terhadap amanahnya, maka pada khutbah kali ini
pula, khatib ingin menekankan tentang tanggungjawab pengundi sebagai warganegara.
Hal ini penting bagi memastikan para pengundi memiliki rasa kebertanggungjawaban
yang tinggi dalam menunaikan tanggungjawab mengundi serta memilih calon yang

tepat.

Pertamanya, para pengundi perlu menilai dan meneliti calon-calon yang bertanding.
Pastinya keutamaan mestilah dilihat kepada calon yang berintegriti, amanah dan
melaksanakan setiap tanggungjawab yang diberikan. Calon yang dipilih juga mestilah
mampu membimbing kita mendekatkan diri kepada Allah SWT dan meningkatkan
ketakwaan dalam diri. Kita tidak mahu di akhirat kelak, kita termasuk dalam golongan
yang menyesal atas kesesatan yang dibawa oleh pemimpin sebagaimana diceritakan

dalam Surah al-Ahzab ayat 66 — 68 tentang penyesalan penghuni neraka:

B 5 1065 - Y,240 ug A7 sl s G o o3 IR ;éijéé
G 22l QST 5 ot 2gts 65 SLANT G Lt g wse wl

_ ~
'\A‘sz«f

Maksudnya: “Pada masa muka mereka dibalik-balikkan dalam neraka, mereka berkata
(dengan sesalnya): “alangkah baiknya kalau kami dahulu (semasa di dunia) taat kepada
Allah serta taat kepada Rasul Allah”. Dan mereka berkata lagi: “Wahai Tuhan Kami!

Sesungguhnya kami telah mematuhi kehendak ketua-ketua dan orang-orang besar
kami, lalu mereka menyesatkan kami dari jalan yang benar”. “Wahai Tuhan Kami!
Berilah mereka azab sengsara dua kali ganda dan laknatkanlah mereka dengan laknat

yang sebesar-besarnya”.

SIDANG JEMAAH YANG DIRAHMATI ALLAH,

Seterusnya yang kedua, para pengundi boleh meneliti sedalam-dalamnya setiap
manifesto berdasarkan ilmu dan kefahaman yang jelas. Penelitian juga perlu dilihat
berdasarkan relevannya serta keperluan semasa terhadap negara dan rakyat
seluruhnya. Manifesto-manifesto tersebut juga perlu ditimbang dengan dilihat juga
kepada situasi ekonomi dunia umumnya dan ekonomi negara khususnya. Manifesto
yang dikemukakan sebelum pilhan raya kebanyakan sangat menarik hati namun perlu
dipastikan adakah ia mampu dilaksanakan berdasarkan kepada situasi semasa negara

yang baru sahaja bangkit dari pandemik Covid-19 dan ketidaktentuan ekonomi semasa.

Ketiga, pastinya kita perlu beristikharah (memohon petunjuk daripada Allah SWT) dan
beristisyarah (memohon panduan daripada orang-orang yang lebih mengetahui
berdasarkan kepakaran bidang masing-masing) untuk membuat penilaian terhadap
calon dan manifesto. Kedua-dua kaedah ini sebenarnya kaedah paling asas dan paling
penting bagi kita umat Islam. Kita menyedari keterbatasan pengetahuan kita dan kita
meyakini bahawa Allah SWT Maha Mengetahui segala perkara yang zahir mahupun
yang tersembunyi. Maka, hanya kepada Allah SWT jualah tempat selayaknya kita
memohon petunjuk dalam situasi sebegini. Perbanyakkan berdoa kepada Allah SWT
agar setiap keputusan yang kita buat mendapat bimbingan dan petunjuk dari-Nya. Ada

beberapa doa yang boleh kita amalkan, antaranya;

Maksudnya: “Ya Allah! Lantiklah untuk urusan kami (pemerintahan) orang-orang yang
terbaik dalam kalangan kami. Janganlah Engkau lantik untuk urusan kami orang-orang
yang terburuk dalam kalangan kami”. (Lihat Ibtihalat wa Da’awat oleh al-Marhum Dr.
Yusuf al-Qaradhawi)

Abd al-Samad bin Yazid al-Baghdadi berkata bahawa dia pernah mendengar Fudhail bin
‘lyadh Rahimahullah berkata;

Maksudnya: “Seandainya aku memiliki doa yang mustajab, aku akan tujukan doa

tersebut pada pemimpinku”.

Kemudian ditanya kepada Fudhail, “Kenapa begitu?” Lantas jawabnya: “Jika aku tujukan
doa tersebut pada diriku sahaja, maka itu hanya bermanfaat untukku. Namun jika aku
tujukan untuk pemimpinku, maka rakyat dan negara akan mendapat manfaat dan

kebaikan secara umum”.?

SIDANG JEMAAH YANG DIRAHMATI ALLAH,

Keempat, para pengundi perlu melaksanakan tanggungjawab masing-masing dengan
turun mengundi bagi menentukan kepemimpinan negara. Kita mesti sedar bahawa ia
merupakan hak dan kewajipan setiap rakyat yang akan menentukan masa depan
negara. Kewajipan mengundi termasuk antara amanah yang  akan
dipertanggungjawabkan di akhirat kelak. Ingatlah firman Allah SWT:

Maksudnya: “Wahai orang-orang yang beriman! Janganlah kamu mengkhianati
(amanah) Allah dan Rasul-Nya, dan (janganlah) kamu mengkhianati amanah-amanah

kamu, sedang kamu mengetahui (salahnya)”. (Surah al-Anfal ayat 27)

Kepada calon yang dipilih, khatib ingin meninggalkan beberapa pesanan agar ia

sentiasa tersemat dalam hati Antaranya, pesanan Rasulullah SAW kepada Abu Dzar:

Maksudnya: “Wahai Abu Dzar! Kamu ini lemah (untuk memegang jawatan) padahal
jawatan merupakan amanah. Pada hari kiamat, ia merupakan kehinaan dan penyesalan,
kecuali bagi sesiapa yang mengambilnya dengan benar dan melaksanakan tugas
dengan baik”. (Hadis riwayat Imam Muslim)

Saidina Abu Bakar RA, ketika dilantik menjadi khalifah pertama, beliau menyampaikan

satu ucapan yang penuh keinsafan. Antara sebahagian ucapannya:

“Wahai sekalian manusia, sesungguhnya aku telah dipilih untuk memimpin kamu, dan
aku bukanlah yang terbaik dalam kalangan kamu. Sekiranya aku berada di atas
landasan benar, maka bantulah aku, dan sekiranya aku melakukan kesilapan, maka
betulkanlah aku. Kebenaran adalah satu amanah dan dusta itu adalah satu

pengkhianatan”.?

Akhir sekali, patuhlah kepada peraturan yang telah ditetapkan oleh Suruhanjaya Pilihan
raya sepanjang proses pengundian. Tidak perlu menimbulkan sebarang bentuk
provokasi atau gangguan kepada proses pilihan raya. Mudah-mudahan proses
pengundian berjalan lancar dalam suasana harmoni dan tenteram. Semoga kita semua

lebih matang dalam melaksanakan tanggungjawab sebagai pengundi.

Firman Allah SWT:

Maksudnya: “aitu mereka (umat Islam) yang jika Kami berikan mereka kekuasaan

03\

memerintah di bumi nescaya mereka mendirikan solat serta memberi zakat, dan mereka
menyuruh berbuat kebaikan serta melarang dari melakukan kejahatan dan perkara yang

mungkar. Dan (ingatlah) bagi Allah jualah kesudahan segala urusan”.

2 Rujuk Sirah Ibn Hisyam, 4/240 dan ‘Uyun al-Akhbar Ibn Qutaibah, 2/234

KHUTBAH KEDUA

SIDANG JEMAAH YANG DIKASIHI SEKALIAN,

Bertakwalah kepada Allah SWT dengan sebenar-benar takwa supaya kita mendapat
keredhaan-Nya. Khatib juga ingin menyeru kepada seluruh umat Islam di negara ini
supaya kekal bersatu padu atas dasar Islam. Sesungguhnya persaudaraan Islam itu
sangat mahal harganya. Hentikanlah segala percakaran dan tinggalkanlah segala
perselisihan kerana ia hanya merugikan agama, bangsa dan negara. Walau apa jua
perbezaan yang ada, Islam menuntut kepada kesatuan ummah dan bukan alasan untuk

saling bermusuhan.

Pada hari yang mulia ini juga, marilah kita memperbanyakkan berselawat ke atas
kekasih kita, Nabi Muhammad SAW sebagaimana perintah Allah SWT dalam Surah al-
Ahzab ayat 56:

Ya Allah! Dengan sifat-Mu Yang Maha Pemurah dan Maha Mendengar! Engkaulah yang
Maha Berkuasa atas tiap-tiap sesuatu. Kami hamba-Mu yang lemah, merayu agar
Engkau ampunkan segala dosa yang telah kami lakukan. Ya Allah! Cukupkanlah kami
dengan rezeki yang halal dan jauhkanlah kami dari rezeki yang haram. Cukupkanlah
kami dengan kurniaan-Mu dari bergantung kepada selain-Mu. Hindarkanlah kami dari
sebarang fithah, bala bencana, waba' penyakit, perbuatan-perbuatan keji dan munkar,
seperti rasuah, salah guna kuasa dan hiburan yang melalaikan. Hanya kepada-Mu jua
Ya Allah, tempat kami mengadu dan memohon pertolongan.

Ya Allah! Satukanlah kami atas agama-Mu dan hindarkan kami dari perselisihan serta
perpecahan yang berpanjangan. Jadikanlah kami dan keturunan kami orang-orang yang
istigpamah mendirikan solat secara berjemaah serta tekun mengimarahkan masijid.

Tunaikan Tanggungjawab
Sesungguhnya hanya kepada-Mu jua Ya Allah, doa kami mohon diperkenan dan
diterima.

